
Citazzjoni numru 40/02 JA

G & Z Construction Limited
V.
Vincent Gauci u martu Maria Rosaria Gauci; u

b’dikriet tat-13 ta’ Marzu 2002 issejjah fil-
kawza r-Registratur tal-Artijiet; u b’dikriet tal-
5 ta’ Frar 2007 issejhu wkoll fil-kawza L & D
Attard Limited u Charles Ciantar
1. Dan huwa appell tal-konvenuti Vincent u Maria Rosaria Gauci minn
sentenza moghtija mill-Prim’Awla tal-Qorti Civili fis-27 ta’ Novembru 2013
li laqghet it-talba tas-socjeta attrici ghal dikjarazzjoni li bic¢a art okkupata

mill-istess konvenuti hija proprjeta tal-attrici u ghalhekk ordnat i

jwaqqghu kull binja li tellghu fugha u jrodduha lill-attrici. Hemm ukoll

appell in¢identali ta’ Charles Ciantar, imsejjah fil-kawza, minn dik il-parti

tas-sentenza li ikkundannatu jhallas sehem mill-ispejjez.

2. Din il-kawza saret ghax is-soc¢jeta attrici tghid illi I-konvenuti Gauci

kellhom il-pussess ta’ bi¢¢a art proprjeta tal-istess attrici. L-attrici

ghalhekk talbet illi I-qorti:

»1.

»2.

»3.

»4.

tiddikjara li l-art kollha delinejata bil-kulur ahmar fil-pjanti hawn
annessi inkluz il-porzjon immarkat bl-isfar hija proprjeta unika u
assoluta tas-socjeta attrici;

sussegwentement, tikkundanna u tordna lill-konvenut sabiex fi zmien
gasir u perentorju li jigi lilu prefiss minn din il-qorti, okkorrendo bl-
opera ta’ periti nominandi:

»(i) iwaqqga’ u jiddemolixxi kull bini u strutturi li talvolta bena u
kkostruwixxa fug I-imsemmija porzjon art proprjeta tas-socjeta
attrici; u

»(ii) jirrilaxxjaha hielsa u vakanti minn kull pussess u dana billi
jizgombra mill-istess art fiz-zmien lilu prefiss;

tawtorizza lis-socjeta attrici sabiex fin-nugqas li I-konvenut jaghmel
dak lilu ordnat fit-tieni talba, taghmel dawk ix-xoghlijiet necessarji
ghall-finijiet tal-istess talba a spejjez esklussivament tal-konvenut;

tordna lir-Registratur tal-Artijiet sabiex jaghmel korrezzjoni fir-
Registru u dan billi skond artikolu 51 subinc¢iz 5 tal-Kap. 296 tal-
Ligijiet ta’ Malta jhassar u jissopprimi kull kawzjoni maghmula mill-
konvenut Vincent Gauci kif fug imsemmi, rigwardanti I-porzjoni art
mertu ta’ din il-kawza.

»Bl-ispejjez inkluz tal-mandat ta’ inibizzjoni fl-istess ismijiet, u bil-konvenut
minn issa ngunt ghas-subizzjoni.«

3. ll-konvenuti Gauci ressqu |-ec¢ezzjoni, fost ohrajn, illi I-art hija taghhom.

4. Issejjah fil-kawza r-Registratur tal-Artijiet, li ressaq I-ec¢¢ezzjoni, fost

ohrajn, illi I-prezenza tieghu fil-kawza hija mehtiega biss ghall-ghanijiet

tal-art. 51(5) tal-Att dwar ir-Registrazzjoni tal-Artijiet [Kap. 296] u ghal-

dagstant ma ghandux jehel spejjez.

5. Sussegwentement issejhu fil-kawza wkoll is-so¢jeta L & D Attard
Company Limited u Charles Ciantar, awturi fit-titolu tas-socjeta attrici.
L & D Attard Company Limited ressget |-e¢cezzjoni, fost ohrajn, illi
ssejhet fil-kawza ghalxejn ghax it-talbiet tal-attri¢ci ma jistghux jintlagghu
kontra taghha u ghalhekk ghandha tinheles mill-harsien tal-gudizzju u ma
ghandhiex tehel spejjez. Charles Ciantar ukoll ressaq |-e¢¢ezzjoni i
ghandu jinheles mill-harsien tal-gudizzju u ma ghandux ibati spejjez ghax
hu ma nagas minn ebda obbligu tieghu bhala bejjigh lill-attrici tal-art i

dwarha saret il-kawza.

6. L-ewwel qorti iddecidiet hekk:

P S il-gorti tiddeciedi din il-kawza billi tichad |-e¢¢ezzjonijiet tal-
konvenut u tal-imsejha fil-kawza u tilga’ t-talbiet kollha attri¢i, u ghall-fini
tat-tieni u t-tielet talba tipprefiggi terminu ta’ xahar. ll-qorti ged tinnomina
ghall-istess skop lill-perit arkitett A.l.C. Godwin Abela.

»L-ispejjez tal-kawza (inkluzi tar-Registatur tal-Artijiet) jkunu a kariku tal-
konvenuti konjugi Gauci, filwaqt li I-imsejha fil-kawza |-ohra ghandhom
ihallsu I-ispejjez taghhom «

7. Ir-ragunijiet li wasslu lill-ewwel qorti ghal din id-decizjoni gew imfissra

hekk fis-sentenza appellata:

»llli r-rapprezentanti tas-soc¢jeta attrici ged jirreklamaw illi I-konvenut
abbusivament qged jokkupa proprjeta taghhom u allura qged jitolbu I-
izgumbrament tieghu minnha. ll-konvenut ged je¢cepixxi li I-proprjeta hija
fil-fatt tieghu billi akkwistaha bis-sahha tal-kuntratt imsemmi minnu. Ma
hemmx dubju minn dak li nghad allura illi din hija I-hekk imsejha azzjoni
rivendikatorja.

»lli hu risaput tradizzjonalment illi fkawza simili |-attur irid jipprova t-titolu
tieghu minghajr ebda ombra ta’ dubju ... ... ...

»lli fis-snin ri¢enti din il-pozizzjoni ¢¢agalget xi ftit tant illi I-Qorti tal-Appell
filkkawza fl-ismijet John Vella et v. Sherlock Camilleri moghtija fit-12 ta’
Dicembru 2002 adottat pozizzjoni kemmxejn differenti billi qalet illi:

»“... il-grati taghna, konsapevoli bid-diffikolta li ssir tali prova u fl-
interess tal-gustizzja accettaw il-possibbilta li I-attur jirnexxi fil-kawza
li jaghmel in forza tal-actio publiciana. Hekk fil-kawza Attard nomine
v. Fenech deciza mill-Qorti tal-Appell fI-1875 (Vol VIl p 390) osservat
‘che l'azione intentata dell’attore nel suo libello quale procuratore
dell’assente Angelo Zarb € duplice, la rivendicatoria e la publiciana,
giusta i principii della legge romana; colla prima I'attore deve provare
di aver il dominio della cosa che vuole rivendicare; colla seconda di
averne avuto il possesso e di possederla il convenuto con un diritto
minore e piu debole del suo. Che é ricevuto nel foro che le dette due
azioni si possono cumulare ed esercitare alternattivamente,
nonostante che anche tendono allo stess oggetto’ (Ara ukoll Fenech
v. Debono deciza mill-Prim Awla fl-14 ta’ Mejju 1935).”

»llli ghalhekk ghalkemm I-izvilupp jidher ri¢enti fil-verita I-hekk imsejha
actio publiciana kienet ga giet applikata aktar minn mitt sena ilu. Tenut
kont tal-e¢cezzjonijiet tal-konvenut allura dan I-insenjament japplika ghall-
kawza odjerna fil-konfront tieghu.

»llli l-atturi mal-att promotorju esebew tliet kuntratti kompriz dak i
permezz tieghu huma akkwistaw I-art kontiza bejn il-partijiet. Minn dawn
il-kuntratti jirrizulta li huma akkwistaw minghand is-soc¢jeta L & D Attard
Company Limited u Carmelo Ciantar b’att pubblikat minn Nutar Pierre
Cassar fl-1995 u dawn kienu akkwistaw fl-1990 b’att pubblikat mill-istess
nutar fl-1990 minghand diversi persuni. Esebew ukoll pjanti biex jindikaw
I-art reklamata minnhom.

»llli da parti tieghu I-konvenut esebixxa I-kuntratt tal-akkwist tieghu li gie
pubblikat fid-29 ta’ Gunju 1984 min-Nutar Carmelo Lia li permezz tieghu
huwa akkwista |-fond numru 7, Trig San Lawrenz, il-Kalkara u l-art
annessa mieghu. Huwa kien akkwista b’titolu ta’ lokazzjoni I-istess fond xi
snin gabel (1980). FI-2002 u wara li giet istitwita I-kawza, il-konvenut
ghamel zewg kuntratti korrettorji, pubblikati mill-istess nutar; permezz
taghhom huwa ddikjara huwa u martu kienu krew u okkupaw in bona fide
I-bicctejn art il fuq u 'l isfel mid-dar taghhom u meta xtraw fl-1984 kienu
ged jakkwistaw bil-hsieb li jakkwistaw dawn il-bi¢¢tejn art ukoll; natural-
ment fug dan I-att il-venditur Francia ma deherx ghaliex kien ga miet.
Madankollu jidher (ghaliex it-testment ma giex esebit u d data tal-mewt
tieghu hija indikata bhala precedenti ghall-att tal-1984 imsemmi!) li halla
bhala werriet lil ¢ertu Joseph Gauci (apparentement hu I-konvenut) illi
allura deher bhala werriet tieghu ukoll. Fit-tieni kuntratt giet indikata
b’aktar precizjoni |-gies tal-istess art.

»Dokumenti Esebiti

»ls-segwenti huma whud mid-dokumenti esibiti megjusin mill-esponent
bhala |-aktar dokumenti rilevanti ghall-kawza:

“A. Kuntratt datat 16 ta’ Marzu 1995 fl-atti tan-Nutar Dott. Pierre
Cassar li permezz tieghu s-socjeta L & D Attard Ltd u Carmelo Ciantar
bieghu lis-socjeta attrici G & Z Construction Ltd bi¢¢a art fabbrikabbli
maghrufa bhala Tal-Wileg fil-Kalkara, b’kejl ta’ 221.84 metri kwadri

fabbrikabbli u 150 metri kwadri I-parti stradali; ma’ dan il-kuntratt kien
hemm pjanta annessa bil-konfigurazzjoni tal-art mibjugha.

»B. Kuntratt datat 14 ta’ Novembru 1990 fl-atti tan-Nutar Dott. Pierre
Cassar li permezz tieghu Maria Carmela Gatt u t-tfal taghha bieghu lis-
so¢jeta L & D Attard Company Ltd u lil Carmelo Ciantar bic¢a art
fabbrikabbli maghrufa bhala Tal-Wileg fil-Kalkara, b’kejl ta’ 221.84 metri
kwadri fabbrikabbli u 150 metri kwadri I-parti stradali; ma’ dan il-kuntratt
kien hemm pjanta annessa bil-konfigurazzjoni tal-art mibjugha.

»C.  Skrittura privata datata 5 ta’ Mejju 1980 li biha I-konvenut Vincent
Gauci kera razzett bin-numru 7 St Lawrence Street, Kalkara u art
madwaru b’kejl mhux specifikat minghand W.N. Francia ghall-perjodu ta’
tliet snin; ma kienx hemm pjanta annessa ma’ din |-iskrittura.

»D.  Kuntratt datat 29 ta’ Gunju 1984 fl-atti tan-Nutar Dott. Carmelo Lia
li permezz tieghu |-konvenut Vincent Gauci akkwista d-dar numru 7 fi triq
bla isem msejha New Street off St. Lawrence Street, Kalkara flimkien ma’
bicca art b’kejl ta’ 490 metri kwadri konfinanti minn Nofsinhar mat-triq bla
isem ga’ msemmija, mill-Lvant ma’ Watermill Street u mit-Tramuntana ma’
proprjeta tal-gvern; il-pjanta annessa ma’ dan il-kuntratt fejn fl-1 ta’ Marzu
2002 gew inkluzi 166.5 metri kwadri fejn illum hemm il-garaxx tal-
konvenut u fil-11 ta’ Settembru 2002 gie dikjarat lill-art mibjugha fil-
kuntratt originali kellha kejl ta’ 1026.68 metri kwadri.

»E. Kuntratt datat 19 ta’ Jannar 1979 fl-atti tan-Nutar Dott. Paul
Pullicino li permezz tieghu Maria Paris, Catherine Gatt, u John Gatt xtraw
id-dirett dominju perpetwu ta’ bi¢¢a art maghrufa bhala Tal-Wileg fil-limiti
tal-Kalkara b’kejl ta’ 2810 metri kwadri minghand William Francia; din I-art
tmiss mill-Grigal ma’ beni tal-venditur Francia, mit-Tramuntana mal-iskola
tal-gvern u mill-Lbi¢ ma’ St Lawrence Street; I-art kienet ukoll soggetta
ghal dritt ta’ passagg bir-rigel u bil-bhima ghal fuq il-porzjon t’art adjacenti
proprieta ta’ Francia I-venditur, liema art hi deskritta bhala ghalqa bir-
razzett maghha b’kejl komplessiv ta’ 3372 metri kwadri; f'dan [-att il-
posizzjoni tal-passagg giet mibdula skont kif muri fuq il-pjanta annessa
mal-istess dokument.

»F. Pjanta tad-Dipartiment tal-Artijiet li tindika l-art li kienet se tigi
esproprjata mill-gvern fil-Kalkara li minnha tifforma parti |-art tal-konvenut;
din l-esproprijazzjoni gatt ma saret.

»lli I-perit tekniku allura wasal ghall-konkluzjoni illi:

»”"i. illi fl-opinjoni tieghu, mill-provi u dokumenti mressqgin u mill-
ezercizzju maghmul minnu, jirrizulta li parti mill-art mixtrija mis-
socjeta attrici, murija bil-kulur isfar fug Dok B hawn anness,
kienet proprjeta tal-konvenut, ghaldagstant I-ewwel talba attrici
ghandha tigi michuda;

»“ii. illi fl-opinjoni tieghu, mill-provi u dokumenti mressqgin u mill-
ezercizzju maghmul minnu, jirrizulta li I-konvenut fil-fatt bena I-
garaxx fuq art proprjeta tieghu, liem’ art hi murija bil-kulur isfar
fug Dok B hawn anness, ghaldagstant it-tieni u t-tielet talbiet
attrici ghandhom jigu mi¢hudin;

»“iii. illi fl-opinjoni tieghu, mill-provi u dokumenti mressgin u mill-
ezercizzju maghmul minnu, jirrizulta li I-art murija bil-kulur isfar
fug Dok B kienet tifforma parti mir-razzett mixtri mill-konvenut u
ghaldagstant I-ewwel e¢¢ezzjoni 1a u t-tieni e¢cezzjoni 2a, b u c
tal-konvenut ghandhom jigu milqughin.”

‘Il normalment, il-qorti fuq l-iskorta ta’ diversi sentenzi ma jkollhiex
ghalfejn ma taddottax u taghmel taghha I-konkluzjonijiet tal-espert
tekniku. ... ... ...

»llli fdan il-kaz perd huwa evidenti li meta I-perit tekniku kkonkluda li I-art
reklamata mis-socjeta attri¢i “kienet proprjeta tal-konvenut” huwa kien qed
jinkludi l-art tad-dags imsemmija fl-atti korrettorju tal-2002. Dan il-fatt
huwa konfermat sija mill-istess perit tekniku in eskussjoni u anke mill-
istess konvenut meta gie kontro-ezaminat.

»llli ghalhekk meta I-konvenut akkwista fl-1984 definittivament ma kienx
ged jakkwista l-art reklamata mis-socjeta attri¢i, kontrarjament ghal dak li
huwa inizjalment ec¢éepixxa. Kwindi ma jistax jinvoka favur tieghu I-
preskrizzjoni decennali skond I-artikolu 2140 tal-Kodici Civili illi jghid:

»“Kull min b’bona fidi u b’titolu tajjeb biex jittrasferixxi I-propejeta,
jippossjedi I-haga immobbli ghal zmien ghaxar snin, jakkwista |-
proprjeta’ taghha.”

»llli dan ghaliex, meta giet intavolata I-kawza, huwa c¢ertament ma kellux
titolu fuq l-art. Ghal kuntrarju I-atti pubblikati mis-soc¢jeta attrici
jikkonfermaw it-titolu taghhom. Barra minn hekk kif intqal fis-sentenza
riportata fil-Vol. XLVI1.11.619 fl-ismijiet Abela v. Zammit:

»“... jekk l-istess citat jaghzel ... li ghall-azzjoni attri¢i jeccepixxi dritt
ta’ proprijeta huwa jkun gieghed implic¢itament jirrikonoxxi d-dominju
jew titolu tal-attur, izda jkun gieghed jghid lit-titolu tieghu huwa aktar
validu u kwindi skont ir-regoli probatoriji reus in excipiendo fit actor,
din id-difiza timporta li I-konvenut jghaddi ghall-provi tat-titolu tieghu
u, jekk ma jirnexxix fil-mertu, ikollha tipprevali I-massima melius est
non habere titolum quam habere vitiosum.”

“Illi fl-istess sens wiehed jista’ jic¢ita s-sentenzi fl-ismijiet Mizzi nomine v.
Azzopardi” (dec¢iza mill-Qorti tal-Appell fis-27 ta’ Marzu 1996). Fil-kaz in
ezami m’hemmx dubju ghall-qgorti li t-titolu tas-socjeta attrici certament
meta giet intavolata |-kawza kien superjuri ghal dak tal-konvenut; u I-
atteggjament tieghu li jikkorregi l-att tal-akkwist tieghu huwa sintomatiku
ta’ min jagixxi malajr biex jipprotegi l-interessi tieghu ghaliex ihoss i
m’humiex tutelati bis-sitwazzjoni legali prevalent f'dak iz-zmien.«

8. ll-konvenuti appellaw b’rikors tat-12 ta’ Dicembru 2012 u talbu illi din il-
gorti tirriforma s-sentenza appellata billi tikkonfermaha fejn ¢ahdet I-
eccezzjonijiet tal-imsejha fil-kawza u ikkundannathom ihallsu sehem mill-

ispejjez, u thassarha fil-bqgija, u, minflok, tichad it-talbiet tal-attric¢i. L-attrici

10.

11.

wiegbet fis-27 ta’ Dicembru 2017; L & D Attard Limited, imsejha fil-
kawza, wiegbet fis-6 ta’ Jannar 2014; Charles Ciantar, ukoll imsejjanh fil-
kawza, wiegeb fis-27 ta’ Jannar 2017 u b’appell in¢identali talab ir-riforma
tas-sentenza appellata billi tihassar fejn I|-imsejha fil-kawza gew
kundannati jhallsu I-ispejjez taghhom u tikkonfermaha fil-bgija; u r-

Registratur tal-Artijiet wiegeb fl-24 ta’ April 2014.

Ghall-appell in¢identali ta’ Charles Ciantar wiegbu: il-konvenuti Gauci fl-4
ta’ Frar 2014; L & D Attard Limited fil-15 ta’ Frar 2014; u r-Registratur tal-

Artijiet fl-24 ta’ April 2014.

ll-konvenuti jsejsu l-appell taghhom fuq zewg aggravii: i. li ma irrizultawx
[-elementi biex tirnexxi l-actio rei vindicatoria; u ii. llli huma ghandhom
titolu bis-sahha tal-preskrizzjoni ta’ ghaxar snin taht I-art. 2014 tal-Kodici

Civili.

Taht l-ewwel aggravju taghhom, il-konvenuti appellanti jinsistu illi biex
jirnexxi fl-azzjoni revindikatorja |-attur ghandu jipprova li huwa sid il-haga,
mhux biss fil-konfront tal-konvenut, izda erga omnes, u illi li I-prova li trid
issir mill-attur hija wahda rigoruza, u kull dubju, anke I-icken, ghandu jmur
favur il-konvenut pussessur. Isostnu li wkoll jekk il-gorti ma tkunx
sodisfatta mid-dritt tal-konvenut, hija ghandha tichad it-talba tar-
rivendikant jekk dan ma jaghtix prova shiha u assoluta tad-dominju

tieghu. Jikkritikaw id-decizjoni tal-ewwel gorti, fis-sens li, ghalkemm hija

12.

13.

CCitat l-istess principji, xorta wahda ddecidiet favur is-so¢jeta attri¢i u

sahansitra skartat ir-rapport peritali.

ll-qorti tosserva illi I-konvenuti appellanti ghandhom ragun ighidu illi tmiss
lill-attur il-prova tat-titolu originali, u ghandhom ragun ukoll ighidu illi din il-
prova trid tkun shiha u assoluta, u trid issir ukoll jekk il-konvenut, fl-
eccezzjonijiet tieghu, jivvanta titolu hu wkoll. Ma huwiex korrett li tghid illi,
ghax il-konvenut ivvanta titolu, mela awtomatikament I-attur jinheles mill-
obbligu li jaghmel prova shiha u assoluta tat-titolu tieghu u jrid jaghmel
biss prova ta’ titolu ahjar. Dan isehh biss fil-kaz illi fl-ec¢ezzjoni tieghu I-
konvenut espressament jew impli¢itament jammetti t-titolu tal-attur izda
jghid li hu ghandu titolu ahjar, bhal meta I-konvenut jec¢éepixxi illi t-titolu li
kellu I-attur intilef bil-preskrizzjoni estintiva ghax hu, il-konvenut, kisbu bi

preskrizzjoni akkwisitiva.

Naturalment, il-proprjeta minnha nfisha hija titolu erga omnes, u ma
jaghmilx sens l-argument tal-konvenut illi trid issir prova ta’ proprjeta li
tiswa erga omnes u mhux proprjeta li tiswa quddiem il-konvenut biss. II-
proprieta hija dejjem erga omnes u ma tistax tkun sid quddiem
Sempronju u mhux quddiem Tizju. Hija I-prova — u I-gudizzju msejjes
fugha — Ii tkun tiswa biss quddiem il-konvenut u mhux erga omnes,
appuntu ghax l-art. 237 Kod. Proé. Civ. jghid espressament illi “s-
sentenza ma tista’ tkun gatt ta’ hsara ghal min, la huwa nnifsu u lanqas
bil-mezz tal-awturi jew ta’ rapprezentant legittimu tieghu, ma jkunx parti

fil-kkawza maqtugha b’dik is-sentenza”.

14. |¢c¢arat dan il-punt, i.e. illi kien imiss lis-socjeta attri¢i li taghmel prova

shiha u assoluta ta’ titolu originali, nghaddu issa ghall-meritu tal-kwistjoni

jekk fil-fatt I-attrici ghamlitx dik il-prova. Jekk imbaghad jinsab li saret dik

il-prova, ikun imiss lill-konvenut I-oneru li juri titolu originali li jeghleb dak

tal-attri¢i, e.g. illi t-titolu tal-attrici ntilef bi preskrizzjoni u nkiseb mill-

konvenut.

15. Is-socjeta attrici ssejjes il-pretensjonijiet taghha fug dawn il-kuntratti:

kuntratt ta’ bejgh fl-atti tan-Nutar Pierre Cassar tas-16 ta’ Marzu
1995 (Dok. GZ 1), li bih I-imsejha fil-kawza, is-so¢jeta L & D
Company Limited Carmelo u Maria Anna konjugi Ciantar, bighu

lis-socjeta attrici G & Z Construction Limited:

»... porzjon diviza ta’ art fabbrikabbli, fbuilding scheme approvata ghall-
bini ta’ terraced houses, fil-limiti tal-Kalkara, formanti parti mill-art imsejha
tal-Wileg, tal-kejl ta’ mitejn wiehed u ghoxrin punt tmienja erbgha metri
kwadri (221.84m?2) area fabbrikabbli oltre mija u hamsin metri kwadri
(150m?) area stradali, u tikkonfina dina I-art mill-grigal ma’ beni ta’
Vincent Gauci jew is-successuri fit-titolu tieghu, mill-majjistral mal-iskola
elementari tal-gvern u mil-lbic ma’ Trig Ganni Raimondo u mix-xlokk ma’
triq gdida bla isem li tizbokka fi Triqg Ganni Raimondo, libera u franka,
bid-drittijjiet u pertinenzi taghha kollha, u kif tinsab delineata bl-ahmar fil-
pjanta annessa ma’ att tieghi tal-erbatax ta’ Novembru tal-elf disa’ mija u
disghin (14.11.1990).«

kuntratt ta’ bejgh fl-atti tan-Nutar Pierre Cassar tal-14 ta’
Novembru 1990 (Dok. GZ 2) li bih Maria Carmela Gatt, fisimha u
fisem uliedha, kif ukoll Matilde Caruana, fisimha proprju u fisem
hutha mill-istess genituri, kienu bighu lil L & D Attard Company
Limited u lil Carmelo Ciantar, I-istess art bl-istess deskrizzjoni kif

inghad fil-kuntratt fuq imsemmi. F’dan il-kuntratt tal-1990 jinghad li

I-bejjigha kienu kisbu I-art minghand c¢ertu Carmelo Gatt u jkompli
jinghad illi:

»L-art fug mibjugha giet akkwistata minn Carmelo Gatt kwantu
ghal erbgha minn hamsa partijiet indivizi b'titolu ta’ datio in
solutum in forza ta’ att pubblikat minn Nutar Nicola Said fl-ghoxrin
ta’ Ottubru tal-elf disa’ mija tnejn u sittin (20.10.1962), ir-rimanenti
kwint indiviz wirtu mill-poter ta’ missieru Joseph u ommu Matilde, li
mietu aktar minn tletin sena ilu.«

iii. il-kuntratt tal-20 ta’ Ottubru 1962 huwa wkoll esebit fl-atti bhala

Dok. GZ 3.

16. Peress illi I-attri¢i wriet katina ta’ kuntratti — ilkoll titoli tajba biex jittras-

17.

ferixxu I-proprjeta — li jmorru lura aktar minn ghaxar snin, pussess sa ma
dan ittehdilha mill-konvenuti, u ma ngiebet ebda prova ta’ mala fides la fl-
attrici u langas fl-awturi taghha fit-titolu, lill-attrici sehhilha li turi titolu
originali ghall-proprjeta. Imiss mela li naraw jekk lill-konvenuti sehhilhomx
iwagqgghu dan it-titolu bil-prova ta’ titolu ahjar. Dan huwa |-meritu tat-tieni
aggravju taghhom fejn iressqu |-ec¢¢éezzjoni ta’ preskrizzjoni ta’ ghaxar

snin taht l-art. 2140 tal-Kodici Civili.

Min-naha taghhom il-konvenuti appellanti ressqu dawn il-kuntratti bhala

prova tat-titolu pretiz minnhom:

i.  kitba tal-5 ta’ Mejju 1980 bejn ¢ertu W.N. Francia bhala sid-il-kera
u I-konvenut appellant Vincent Gauci bhala kerrej li biha I-
konvenut inghata b’kiri r-razzett bin-numru 7, Trig San Lawrenz, il-
Kalkara. Fl-istess ftehim jinghad ukoll, fil-klawsola numru sebgha,

»This lease comprises besides the said Farmhouse a piece of land
surrounding the Farmhouse. It is understood that should this land
become a building site (now it is green area in the Government Key Plan)
then the tenant must quit this land and shall not be entitled to any
compensation for any improvements or for any cause whatsoever saving
a small garden surrounding the Farmhouse.«

kuntratt ta’ bejgh tad-29 ta’ Gunju 1984 fl-atti tan-Nutar Carmelo
Lia (Dok. B) li bih William Francia bigh lill-konvenut appellant

Vincent Gauci:

»... the house number seven (7) in an un-named street called New
Street off Saint Lawrence Street, Kalkara, together with an adjoining land
of four hundred and ninety square metres, bounded to the South by the
said un-named street, to the East by Watermill Street and to the North by
property of the Government used as Kalkara primary school as shown
on the plan with the site plan hereto attached marked exhibit A ...«

Fil-fatt ma hemm ebda pjanta esebita fl-atti.

kuntratt “korrettorju” tal-1 ta’ Marzu, 2002 fl-atti tan-nutar Carmelo
Lia (Dok. TAl). Bis-sahha ta’ dan l-att Joseph Gauci bhala
werriet wahdani ta’ William Francia, min-naha |-wahda, u |-
konvenuti appellanti konjugi Gauci min-naha l-ohra, filwaqgt li
ghamlu referenza ghall-kuntratt fug imsemmi tad-29 ta’ Gunju
1984, ziedu mal-bini u mal-art mibjugha b’dak I-att bi¢¢a art ohra
(li issa jinsab mibni fugha I-garage) tal-kejl ta’ mija u sitta u sittin u
nofs metri kwadri (166.5 m?) bl-istess kondizzjonijiet tax-xiri origin-
ali, billi nghad illi din il-korrezzjoni kienet gieghda ssir biex issewwi
“zball genwin” li nghad li kienu ghamlu I-partijiet fuq il-kuntratt tad-

29 ta’ Gunju 1984;

kuntratt “korrettorju” iehor tal-11 ta’ Settembru 2002, fl-atti tan-

Nutar Carmelo Lia (Dok. TA2), li bih I-istess partijiet Joseph Gauci

18.

19.

min-naha I|-wahda u I|-konvenuti konjugi Gauci min-naha l|-ohra
komplew jikkorregu I-att ta’ bejgh tad-29 ta’ Gunju 1984, u
komplew i¢¢araw ukoll I-att korrettorju tal-1 ta’ Marzu 2002, billi
ddikjaraw li l-art kollha mibjugha bl-att tad-29 ta’ Gunju 1984
tinkludi I-bini kollu li kien hemm fugha fil-bidu u I-bini kollu li sar
fugha wara, ghandha I|-kejl ta’ madwar elf u sitta u ghoxrin punt
dec¢imali sitta tmienja metri kwadri (1,026.68 m?) u mhux kif indikat
fl-att originali u fdak korrettorju, u dan kif muri fil-pjanta mehmuza

mal-kuntratt li izda ghal darb’ohra ma tinsabx esebita fl-atti.

Huwa owvju illi I-konvenuti ma jistghux jistriehu fuq dawn I-atti bhala
prova tat-titolu taghhom bis-sahha tal-preskrizzjoni ta’ ghaxar snin. Biex
issehh dik il-preskrizzjoni huwa mehtieg titolu sa mill-bidunett tal-pussess
barra |-pussess bil-kwalitajiet kollha mehtiega ad usucapionem u I-bona
fidi. ll-fatt biss li kienu mehtiega l-atti “korrettorji” tal-2002 juru illi |-att tal-
1984 ma jaghtix titolu ghall-art pretiza mill-konvenuti. Ghalhekk ma jistax
jinghad illi I-konvenuti kellhom titolu, pussess u bona fidi sa mill-1984
ghax titolu zgur ma kellhomx. Ma jistax ma jinghadx ukoll illi I-fatt illi I-atti
korrettorji saru wara li nfethet il-kawza fis-16 ta’ Jannar tal-2002 jitfa’

dubju serju fuq il-bona fidi tal-konvenuti.

Fin-nuqqas ta’ titolu tajjeb biex jittrasferixxi I-proprjeta, hija ghalkollox
irrelevanti ghall-ghanijiet tal-preskrizzjoni ta’ ghaxar snin ix-xiehda tal-
konvenut fejn jishaq li kien ilu jaghmel uzu minn din I-art ghal ghexieren

ta’ snin, sa minn meta I-art kienet mikrija lilu fis-sena 1980. Ghaldagstant

20.

21.

il-konkluzjoni tista’ tkun biss illi meta tqis it-titoli vantati mill-partijiet u I-
provi minnhom imressqa, jirrizulta bic-¢ar illi filwaqt illi s-socjeta attrici
tistrieh fuq katina ta’ kuntratti li juru li ghandha titolu u pussess ghaz-
zmien mehtieg ghall-uzukapjoni, dagstant jirrizulta ¢ar illi I-konvenuti
appellanti ma kisbu ebda titolu fuq I-art kontestata bil-kuntratt taghhom

tas-sena 1984.

Fit-tieni aggravju taghhom il-konvenuti jilmentaw ukoll mill-fatt illi quddiem
l-ewwel gorti huma ma kinux ressqu |-e¢¢ezzjoni ta’ preskrizzjoni taht I-
art. 2140; dik l-e¢cezzjoni ressquha biss quddiem din il-gorti billi hija
eccezzjoni li, taht l-art. 2112 tal-Kodiéi Civili, tista’ titressaq fkull waqt tal-
kawza, imqgar fl-appell. Ighidu illi, ladarba ma kinux ressqu |-e¢¢ezzjoni
guddiem I-ewwel gorti, din ma setghetx, kontra dak li jghid u jrid l-art.
2111 tal-Kodi¢i Civili, ex officio tgis dik l-e¢éezzjoni u tiddeciedi dwarha.
Madankollu, billi dehrilhom — hazin, kif rajna — illi jirrizultaw |-elementi
kollha mehtiega, huma, bis-sahha tal-art. 2112 fug imsemmi, formalment

ressqu l|-e¢cezzjoni tal-preskrizzjoni taht l-art. 2140 f'dan l-istadju tal-

appell.

Huwa minnu li I-konvenuti appellanti ma kinux ressqu I-e¢éezzjoni ta’
preskrizzjoni quddiem |-ewwel gorti. Huwa minnu wkoll illi [-ewwel gorti
obiter ghamlet osservazzjonijiet dwar il-preskrizzjoni, x’aktarx ghax ix-
xiehda mressga mill-konvenuti kienet ittendi f'dik id-direzzjoni. Madan-
kollu, ghalkemm I-ewwel qorti semmiet obiter il-preskrizzjoni, ma hemm

xejn dwar il-preskrizzjoni fil-parti dispozittiva tas-sentenza: |-ewwel qorti

22.

23.

24.

25.

ma galitx li gieghda tilga’ jew tichad dik I-e¢cezzjoni; li kieku ddecidiet
dwar il-preskrizzjoni kienet taghmel hekk b’kap ghalih tas-sentenzal.
F’kull kaz, din il-kwistjoni f'dan I-istadju hija x’aktarx akkademika ladarba

I-konvenuti issa formalment ressqu |-e¢¢ezzjoni.

Ghal dawn ir-ragunijiet ebda wiehed mill-aggravji tal-konvenuti ma jista’

jintlaga’, u l-appell taghhom huwa mic¢hud.

Nghaddu issa ghall-appell in¢identali ta’ Charles Ciantar li ssejjah fil-

kawza bhala wiehed mill-awturi tas-socjeta attrici.

L-appellant Ciantar ighid illi |I-ec¢¢ezzjonijiet tieghu ma kellhomx jigu
mi¢huda ladarba ma nagas minn ebda obbligu tieghu ta’ bejjigh fuq il-
kuntratt tas-16 ta’ Marzu 1995 fl-atti tan-Nutar Pierre Cassar meta huwa
bigh l-art li dwarha saret il-kawza lis-so¢jeta attri¢i. Bis-sahha ta’ dak il-
kuntratt huwa kien ittrasferixxa kull dritt u titolu li kellu fuqg l-istess art u
ma kellu ebda interess guridiku, personali, dirett u attwali fil-pro¢eduri
tallum. Issejjah fil-kawza biss sabiex jiddefendi t-titolu tas-soc¢jeta attrici u
mhux sabiex iwiegeb ghat-talbiet taghha ghax it-talbiet ma kinux diretti
kontra tieghu u ma seta’ qatt jigi kkundannat dagslikieku I-kawza saret
kontra tieghu. Ghalhekk ighid illi kellu jinheles mill-harsien tal-gudizzju u

mhux jigi kundannat ihallas I-ispejjez gudizzjarji tieghu.

Ma huwiex ghalkollox korrett li jinghad li I-appellant Ciantar ma kellu ebda

interess f'dawn il-pro¢eduri, ghax li kieku I-attrici tilfet il-kawza kienet tkun

1 Art. 730, Kod. Pro¢. Civ.

26.

27.

28.

tista’ ddur kontrieh bis-sahha tal-garanzija tal-pussess pacifiku taht I-artt.
1409 et seqq. tal-Kodi¢i Civili, u ladarba ddahhal bhala parti fdin il-kawza
u s-sentenza taghmel stat kontrieh, ma kienx ikun jista’ jinqeda bid-difiza

taht I-art. 1422 tal-Kodici Civili2.

Madankollu, fil-kaz konkret I-appellant Ciantar ghandu ragun, ghax il-
kawza sejra tinqata’ favur I-attri¢i u ghalhekk ma tqum ebda kwistjoni ta’
garanzija. Ghalhekk, ghalkemm din il-gorti ma tara xejn barra minn
postu li ssejhu fil-kawza |-bejjigha li kienu ttrasferew l-art lis-socjeta
attrici, madankollu, ladarba t-talbiet tal-attri¢i sejrin jintlagghu, kellhom
jintlagghu wkoll I-e¢¢ezzjonijiet ta’ Ciantar illi huwa ma nagas minn ebda
obbligu tieghu bhala bejjigh, u illi l-ilmenti tas-socjeta attrici ghandhom
iwiegbu ghalihom il-konvenuti, u ghalhekk Ciantar kellu jinheles mill-
harsien tal-gudizzju, bl-ispejjez kontra I-konvenuti billi kienet il-kontest-

azzjoni infondata ta’ dawn li holqot il-htiega ghas-sejha fil-kawza.
L-appell in¢identali ghalhekk sejjer jintlaga’.

Ghal dawn ir-ragunijiet il-qorti:
i.  tichad l-e¢cezzjoni ta’ preskrizzjoni mressga mill-konvenuti Gauci;
ii. tichad l-appell imressaq mill-istess konvenuti Gauci; u

iii. tilga’ I-appell in¢identali ta’ Charles Ciantar.

2

1422. ll-garanzija ghall-evizzjoni tispi¢¢a, jekk ix-xerrej ikun halla li jigi kkundannat b’sentenza
li ghaddiet fgudikat minghajr ma sejjah fil-kawza lill-bejjigh, meta dan jipprova li seta’ jgib il
quddiem ragunijiet bizzejjed, illi x-xerrej ma giebx, u illi bihom it-talba gudizzjarja kienet tigi
michuda

29. Il-qorti ghalhekk tirriforma s-sentenza appellata: thassarha fejn ¢ahdet I-
eccezzjonijiet ta’ Charles Ciantar u ordnat illi dan ihallas I-ispejjez tieghu,
u, minflok, tilga’ I-e¢¢ezzjoni li jinheles mill-harsien tal-gudizzju u tordna li
l-ispejjez ta’ Charles Ciantar ihallsuhom il-konvenuti; tikkonferma s-

sentenza ghall-bgija.

30. L-ispejjez tal-appell ghandhom jithallsu kollha mill-konvenuti Vincent u

Maria Rosaria konjugi Gauci in solidum.

Giannino Caruana Demajo Joseph R. Micallef Tonio Mallia
President Imhallef Imhallef

Deputat Registratur
rm

